
  

• Papur sidan sydd ddim yn rhedeg, 
mewn dewis o liwiau (Gweler 
'Defnyddiau ac Adnoddau’) 

• Sisyrnau 
• Glud PVA wedi ei ddyfrhau 

rhywfaint, potiau a brwsys 
• Ffedogau a gorchuddion bwrdd 

Gweithiodd artist ein prosiect, Emily Laurens, gyda grŵp Blwyddyn 6 mewn ysgol, i 
wneud 'ffenestri gwydr lliw' hyfryd o bapur sidan, ar gyfer ein harddangosfa Gwiberod 
Gwych. Mae'n hawdd eu gwneud a gallwch eu haddasu at y tymhorau gwahanol. 
Mae'n gweithio orau fel gweithgaredd dan do. Gallwch addasu'r rhain i weithio gydag 
unrhyw olygfa neu anifail, ond roedden ni'n cael hwyl yn ychwanegu gwiberod at y 
ffenestri tymhorol hyn, gan ddangos beth y maent yn ei wneud ar adegau gwahanol o'r 
flwyddyn. Ein ffefryn oedd golygfa'r hydref, wrth i'r wiber ddod o hyd i bentwr o ddail 
er mwyn gaeafgysgu! Mae'n gymorth i'r plant ddeall ecoleg a chylchoedd naturiol y 
wiber, ac mae hyn yn eu helpu i feithrin empathi tuag atynt.  

Defnyddiau: 
• Fframiau cardfwrdd (wedi eu 

torri â llaw o hen focsys 
cardfwrdd, i faint o'ch dewis). 

• Papur sidan sy'n gryf pan yn 
wlyb (gweler yr adran 
'Adnoddau') 

GWNEWCH! 
Dechreuwch trwy ofyn i'r 
plant feddwl am gynlluniau 
ar gyfer y golygfeydd 
ffenestri. Torrwch y siapiau o 
bapur sidan lliw a'u trefnu yn 
y ffrâm cardfwrdd nes eu 
bod yn hapus gyda'r cynllun. 

1 2 Dechreuwch gyda darn mawr o 
bapur sidan gwyn, sy'n gryf pan 
yn wlyb, torrwch i ymyl allanol y 
ffrâm - gludwch arno i'r ffrâm, ac 
yna dechreuwch ychwanegu'r 
awyr, yna'r gwair a'r manylion ar 
ben hyn - gan ddefnyddio glud 
PVA wedi ei daenu dros yr 
haenau i'w glynu at ei gilydd. 

20. GOLYGFEYDD 
FFENESTRI  

CYFLWYNIAD 

Adders are Amazing! Gwiberod Gwych! 



 

Gofynnwch i'r plant gadw llygad 
ar sut y mae'r gwaith yn dod yn 
ei flaen trwy ddal eu golygfa i 
fyny o flaen ffenestr, i sicrhau 
eu bod yn cael yr effaith 
ddymunol ac i ychwanegu mwy 
o fanylder os oes eisiau. Dyma 
wiber yn paratoi i aeafgysgu 
mewn golygfa hydrefol. 

Gadewch i'r 'ffenestri' sychu'n 
llwyr, cyn torri ymylon y papur 
sidan, paentio'r ffrâm cardfwrdd 
yn ddu a'i fowntio ar y ffenestr 
gan ddefnyddio dotiau gludiog 
neu Blu Tack. Yn yr olygfa hon o 
noson o aeaf, mae gwiber yn 
croesi pont! 

GWNEWCH! 

